
«Երեխա ունեցող ընտանիքների բնակարանային ապահովության պետական աջակցության ծրագրի իրականացման պայմանագրի օրինակելի ձևը հաստատելու մասին» և «Հայաստանի Հանրապետության կառավարության 2020 թվականի մայիսի 14-ի N 968-որոշման մեջ լրացումներ և փոփոխություններ կատարելու մասին» Հայաստանի Հանրապետության կառավարության որոշման նախագծերի վերաբերյալ ներկայացված առաջարկությունների վերաբերյալ

	
	Առաջարկության 
հեղինակը
	Առաջարկության բովանդակությունը
	Եզրակացություն

	
	Ֆինանսների նախարարություն

	ՀՀ ֆինանսների նախարարությունն ուսումնասիրել է «Երեխա ունեցող ընտանիքների բնակարանային ապահովության պետական աջակցության ծրագրի իրականացման պայմանագրի օրինակելի ձևը հաստատելու մասին» և «Հայաստանի Հանրապետության կառավարության 2020 թվականի մայիսի 14-ի N 968-Լ որոշման մեջ փոփոխություններ կատարելու մասին» Հայաստանի Հանրապետության կառավարության որոշումների նախագծերը և հայտնում է, որ դիտողություններ և առաջարկություններ չունի:
	Ընդունվել է ի գիտություն։

	
	Կենտրոնական բանկ

	· Գործող որոշման 27-րդ կետի 1-ին ենթակետով սահմանվում է երեխայի ծննդյան աջակցության չափը՝ վարկի մնացորդային մայր գումարի 10 տոկոսի, իսկ Երևան քաղաքում՝ 5 տոկոսի չափով (բայց ոչ ավելի, քան 500 000 դրամը), եթե դա շահառուից սերված 1-ին կամ 2-րդ երեխան է։ Այս կարգավորումից բխում է, որ 500,000 դրամը վերաբերվում է միայն Երևան քաղաքին, ուստի առաջարկում ենք լրացում կատարել՝ նախատեսելով, որ 500,000 դրամը վերաբերվում է նաև մարզային բնակավայրերին։
	Ընդունվել է։
«Հայաստանի Հանրապետության կառավարության 2020 թվականի մայիսի 14-ի N 968-Լ որոշման մեջ փոփոխություններ կատարելու մասին» Հայաստանի Հանրապետության կառավարության որոշումների նախագիծը լրացվել է գործող որոշման 27-րդ կետի 1-4-րդ ենթակետերում համապատասխան լրացումներ կատարելու վերաբերյալ դրույթներով (Կառավարության 2020 թվականի մայիսի 14-ի N 968-Լ որոշման մեջ փոփոխություններ կատարելու մասին նախագծի 14-րդ կետ)։ 

	
	
	· Գործող որոշման 30-րդ կետով (3-րդ ենթակետի դ) պարբերություն) սահմանվում է, որ կազմակերպությունը շահառուին է տրամադրում տեղեկանք հիփոթեքային վարկի և մնացորդային գումարների վերաբերյալ, որի մեջ ներառվում է նաև հիփոթեքային վարկի մնացորդային չափը երեխայի ծննդյան օրվան հաջորդող ամսվա 1-ի դրությամբ։ Այս կարգավորումը հնարավոր է ստեղծի գործընթացի արհեստական երկարաձգում, ուստի առաջարկում ենք տեղեկատվությունը ներկայացնել ոչ թե ծնվելու օրվան հաջորդող ամսվա 1-ի դրությամբ, այլ ծնվելու ամսվա 1-ի դրությամբ։ 
	Ընդունվել է։
«Հայաստանի Հանրապետության կառավարության 2020 թվականի մայիսի 14-ի N 968-Լ որոշման մեջ փոփոխություններ կատարելու մասին» Հայաստանի Հանրապետության կառավարության որոշումների նախագիծը լրացվել է գործող որոշման 27-րդ կետի նախաբանում և 30-րդ կետի 3-րդ ենթակետի «դ» պարբերությունում համապատասխան փոփոխություններ նախատեսող դրույթներով (սահմանվում է, որ Երեխայի ծննդյան աջակցության չափը,  ծնվելու օրվան հաջորդող ամսվա 1-ի փոխարեն, հաշվարկվում է երեխայի ծննդյան ամսվա 1-ի դրությամբ վարկի մնացորդային գումարից)։

	
	
	· «Երեխա ունեցող ընտանիքների բնակարանային ապահովության պետական աջակցության ծրագրի իրականացման պայմանագրի օրինակելի ձև»-ի նախագծի 5-րդ կետի 5-րդ ենթակետով նախատեսվում է, որ վարկի մայր գումարի մարումը դիտվում է վարկի վաղաժամկետ մարում և տուգանք չի կիրառվում։ Այս կարգավորումը կարող է խնդրահարույց լինել «Բնակարանային հիպոտեկային կրեդիտավորման մասին» ՀՀ օրենքի տեսանկյունից, ուստի առաջարկում ենք այս կարգավորումը դիտարկել վերը նշված օրենքի կարգավորումների ներքո։
	

	
	
	· Առաջարկում ենք նաև Պայմանագրի նախագծում նախատեսել դրույթ առ այն, որ Կազմակերպությունները որևէ պատասխանատվություն չեն կրում այլ անձանց սխալների պատճառով (օրինակ՝ Լիազոր մարմնի կողմից սխալ վճարում է իրականացվել, կամ շահառու է ճանաչվել այն անձը, որը դրա իրավունքը չուներ և նմանատիպ այլ դեպքեր)։ 
	Ընդունվել է։
Պայմանագրի նախագիծը լրացվել է համապատասխան դրույթներով (Պայմանագրի Նախագծի 8-րդ կետի 6-րդ ենթակետ)։ 

	
	Արդարադատության նախարարություն
		1. «Հայաստանի Հանրապետության կառավարության 2020 թվականի մայիսի 14-ի N 968-որոշման մեջ լրացումներ և փոփոխություններ կատարելու մասին» Հայաստանի Հանրապետության կառավարության որոշման նախագծի 1-ին կետի 10-րդ ենթակետով նախատեսվում է փոփոխություն կատարել Հայաստանի Հանրապետության կառավարության 2020 թվականի մայիսի 14-ի N 968-Լ որոշման հավելվածի /այսուհետ՝ հավելված/ 19-րդ կետում:
	Այս առումով, նկատի ունենալով «Նորմատիվ իրավական ակտերի մասին» օրենքի 34-րդ հոդվածի 4-րդ մասը՝ առաջարկում ենք հավելվածի 19-րդ կետն ամբողջությամբ շարադրել նոր խմբագրությամբ:
	Ընդունվել է։
Ներկայացվող նախագծով առաջարկվել է կառավարության 2020 թվականի մայիսի 14-ի N 968-Լ որոշման հավելվածի 19-րդ կետը շարադրել նոր խմբագրությամբ։

	
	
	2. «Երեխա ունեցող ընտանիքների բնակարանային ապահովության պետական աջակցության ծրագրի իրականացման պայմանագրի օրինակելի ձևը հաստատելու մասին» Հայաստանի Հանրապետության կառավարության որոշման նախագծի 1-ին կետով հաստատվող պայմանագրի օրինակելի ձևի (այսուհետ՝ Պայմանագիր) 9-րդ կետի 2-րդ և 3-րդ ենթակետերում առաջարկում ենք հստակեցնել՝ ում բանկային հաշվին է կատարվելու համապատասխան փոխանցումները:
	Ընդունվել է ի գիտություն։ 
Բանկային հաշիվների պատկանելիության հարցը լուծված է ծրագրերի իրականացման կարգը սահմանող՝ կառավարության 2020 թվականի մայիսի 14-ի N 968-Լ որոշման հավելվածով (28-րդ կետի 7-րդ ենթակետ, 29-րդ կետի 7-րդ ենթակետ, 30-րդ կետի 8-րդ ենթակետ)։
Ընդ որում, ԿԲ հետ քննարկումների արդյունքում «Հայաստանի Հանրապետության կառավարության 2020 թվականի մայիսի 14-ի N 968-որոշման մեջ լրացումներ և փոփոխություններ կատարելու մասին» կառավարության որոշմաբ առաջարկվում է սահմանել, որ ամ,են դեպքում գումարը փոխանցվում է կազմակերպության բանկային հաշվին։ Այսինքն, 9-րդ կետի 2-րդ և 3-րդ ենթակետերում նշված բանկային հաշիվները կազմակերպությունների բանկային հաշիվներն են։

	
	
	3. Պայմանագրի 11-րդ կետում «օրենսդրությամբ» բառից առաջ անհրաժեշտ է լրացնել «Հայաստանի Հանրապետության» բառերը:
	Ընդունվել է։
Պայմանագրի նախագիծը11-րդ կետում կատարվել է համապատասխան փոփոխություն։

	
	
	4. Պայմանագրի 13-րդ կետի համաձայն՝ սույն պայմանագիրը լուծվում է կողմերի փոխադարձ համաձայնությամբ կամ պայմանագրի կատարումից միակողմանի հրաժարվելու դեպքում: 
Հաշվի առնելով այն հանգամանքը, որ նշված պայմանագիրն ուղղակիորեն առնչվում է շահառուների կողմից պետական աջակցության համապատասխան ծրագրերից օգտվելու հնարավորության հետ՝ գտնում ենք, որ պայմանագրի լուծման՝ պայմանագրի կատարումից միակողմանի հրաժարվելու հիմքն ունի լրացուցիչ հիմնավորման կարիք:
	Ընդունվել է։
Պայմանագրով սահմանվել է, որ  պայմանագիրը կարող է լուծվել միայն Կազմակերպության կողմից պայմանագրի կատարումից միակողմանի հրաժարվելու դեպքում։




